
Bhushundi Ramayanam Purvakhanda 001-010

பு⁴ஶுண்டி³ராமாயணம் பூர்வக²ண்ட³ 001-010

Document Information

Text title : Bhushundi Ramayanam Purvakhanda 001-010

File name : bhushuNDirAmAyaNam_pUrva_001-010.itx

Category : raama, bhushuNDirAmAyaNam

Location : doc_raama

Transliterated by : Vishal Pandey

Proofread by : Vishal Pandey

Description/comments : bhushuNDirAmAyaNam | pUrvakhaNDa | adhyAya 001-010||

Latest update : September 12, 2024

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 25, 2025

sanskritdocuments.org



Bhushundi Ramayanam Purvakhanda 001-010

பு⁴ஶுண்டி³ராமாயணம் பூர்வக²ண்ட³ 001-010

001. ப்³ரஹ்மஸ்துதிர்நாம ப்ரத²மோऽத்⁴யாய: ।
ௐ ஆதி³ராமாயணம் நாம ஶ்ரீராமசரிதம் ஶுப⁴ம் ।
கிஞ்சித்ஸமாதா⁴வாலோச்ய ப்ரவக்ஷ்யாமி ப்ரயத்நத: ॥
ௐ நம: பரமஹம்ஸாஸ்வாதி³தசிந்மயமகரந்தா³ய
ருசிரநக²ஶிகா²ந்த ரத்நப்ரரோஹபல்லவிதஸிம்ஹாஸநப்ராந்தபீட²ப்ரதே³ஶாய
முநிமாநஸமது⁴கரப்ரமோதா³ய ஶ்ரீராமசந்த்³ரசரணயுக³ளாய ।
ப்³ரஹ்மோவாச ।
ராமம் லோகாபி⁴ராமம் ரகு⁴வரதநயம் கோஶலாமுக்திபுர்யாம்
கே²லந்தம் காமகேலிம் ஸுவிமலஸரயூதீரகுஞ்ஜ நடந்தம் ।
ஜாநக்யா சாருஹாஸச்ச²விவிஶத³ஶரச்சந்த்³ரிகாகாந்திமத்யா
ஸம்யுக்தம் ராஜவேஷம் லலிதரஸமயம் ப்³ரஹ்ம பூர்ணம் நமாமி ॥ 1॥
ப⁴க்தாநாம் ப்ராணநாத²ம் வரத³பரிவ்ரு’ட⁴ம் வம்ஶவர்யம் வரேண்யம் ஶுத்³த⁴ம்
ஶ்யாமாவதா³தம் ஹரிதமணிருசிம் ஸச்சிதா³நந்த³தே³ஹம் ।
ஆபீ⁴ரீநேத்ரபத்³மப்ரகரதி³நகரம் பூர்ணசந்த்³ராபி⁴ராமம்
ராமம் ஶ்யாமம் ப்ரகாமம் நிஜஹ்ரு’தி³ கலயே கோடிகாமாவதாரம் ॥ 2॥
முக்தாஹாராபி⁴ராமம் மணிமுகுடஸமாப³த்³த⁴ஸத்³ரத்நகு³ச்ச²ம்
மந்த³ஸ்வச்சா²ம்ரு’தாப்³தி⁴ ப்ரதிமவிஹஸிதம் சாருபி³ம்போ³ஷ்ட²காந்திம் ।
ஶ‍்ரு’ங்கா³ரே காந்தவேஷம் பரமதமரஸாநந்த³ஸாக்ஷாத்க்ரு’தாங்க³ம்
க³ம்பீ⁴ராவர்தநாபி⁴ம் த்ரிவலிமது³த³ரம் நௌமி ராமம் ரமேஶம் ॥ 3॥
ஏகம் நித்யம் ஸ்வஸாக்ஷி ஸ்வமஹிமநி ஸதா³ஸம்ஸ்தி²தம் ஸ்வாநுபா⁴வம்
ஸ்வாதா⁴ரம் ப்³ரஹ்மணோऽப்யாஶ்ரயமமிதகு³ணம் பூ⁴ரி கல்யாணவேஷம் ।
மஹாம்ஸேஶம் (தம் ராஸேஶம் ?)நிரம்ஶம் நிரவதி⁴மவதி⁴ம் வஸ்துமாத்ரஸ்ய தத்த்வம்
நிஸ்த்ரைகு³ண்யம் மஹஸ்தத் ஸ்மரஸி ந ஹ்ரு’த³யே பூர்ணராமாபி⁴தா⁴நம் ॥ 4॥
மத்ஸ்யம் கூர்மம் வராஹம் ந்ரு’ஹரிமத²ஹரிம் வாமநம் ஹம்ஸரூபம்

யஜ்ஞம் நாராயணாக்²யம் த்ரிபு⁴வநலலிதம் பா⁴ர்க³வம் வை ஹயாஸ்யம் ।
ப்ரத்³யும்நம் வாஸுதே³வம் கம்ஸாரிக்ரு’ஷ்ணம் ரேவதீப்ராணநாத²ம்
ப்ரஸித்³த⁴மேதேம்ऽஶா ராமஸ்ய ஶ்ரீராமம் பராத்பரம் ஸ்மர ॥ 5॥
அத்ர பஞ்சமஶ்லோகார்தே⁴ பாட²பே⁴த:³
ராமம் க்ரு’ஷ்ணம் ச பு³த்³த⁴ம் யவநவத⁴கரம் சக்ஷதே வேத³வேதோ³
யஸ்யாம்ஶம் தம் பரேஶம் ஸ்மர யதி³ஸததம் ஸந்நிதி⁴ம் வாச்ச²ஸே சேத் ।
யா தே நித்யைவ லீலா ப்ரமுத³வநமஹாரண்யவ்ரு’ந்தா³வநாதௌ³

வேதா³நாம் கோ³சரத்வம் வ்ரஜதி ந கத²ம் ஸ்வாத்மபா⁴ஷா ஸ்பு²ரந்தீ ।
ஸா மே ஸர்வஸ்வமாஸ்தாம் ரதிமயஸஹஜாநந்த³கேலீநிதா⁴நம்
நாந்யா ப்ரேம்ணார்த²தா த்வய்யதிஶய வரதே³ஶ ப்ரபோ⁴ ராமப⁴த்³ர ॥ 6॥
ரக்தாஶோகத்³ருமாலீவிரசித ஸுமஹாமண்ட³பாந்தர்நிஷண்ணாம்
ஸீதாஸங்கேதகேலீப்ரியமத உரஸாக்ராந்தகோ³பீகத³ம்ப³ம் ।
நீலாப்⁴ரஶ்யாமலம் தஜ்ஜயது ஹ்ரு’தி³ஸதா³ பூர்ணஶ‍்ரு’ங்கா³ரதத்த்வம்
தா⁴ம ஶ்ரீராமநாம த்ரிபு⁴வநஸுக²த³ம் கோடிகாமாவதாரம் ॥ 7॥
பத்³ப்⁴யாம் மஞ்ஜீரவத்³ப்⁴யாம் ஸுலலிதமவலீ பல்லவஶ்ரீமுகா²ப்⁴யாம்
க்ரீட³ந் கேலீநிகுஞ்ஜே விஹஸிதஸஹஜாநந்தி³நீஶக்தியுக்த: ।
ஶுஷ்கம் தா³வாக்³நித³க்³த⁴ம் த்³ருமவிடபமஹா (ஹோ ?)வம்ஶிகாநாத³வ்ரு’ஷ்ட்யா
பீயூஷௌகை⁴ர்நயந்தம் புநரபி ஹரித (தாம் ?)ராமசந்த்³ரம் ப⁴ஜேऽஹம் ॥ 8॥
ஹம்ஹோ மாது⁴ர்ய லக்ஷ்மீஸ்தவ நயநஸுக²ம் வர்த⁴யத்வஸ்மதீ³யம்
பூர்ணா தே ராம த்³ரு’ஷ்டிர்ப⁴வது ஸகருணா நித்யமேவ ப்ரஸந்நா ।
த்வத்கீர்தி: கண்ட²தே³ஶே நிவஸது நிதராமாதி³வித்³வத்ப்ரகீ³தா
சித்தேऽந்தர்பா⁴து நித்யம் தவ பத³யுக³ளம் விஶ்வதாபாபஹந்த்ரு’ ॥ 9॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ப்³ரஹ்மஸ்துதிர்நாம
ப்ரத²மோऽத்⁴யாய: ॥ 1॥
9/9

002. ப்ரஶ்நரூபம் நாம த்³விதீயோऽத்⁴யாய: ।
ப்³ரஹ்மணோ விபுலே ஸத்ரே ஸங்க³தா தே³வதாக³ணா: ।
யஜமாநம் பர்யப்ரு’ச்ச²ந் வ்ரு’த்³த⁴ம் விஶ்வபிதாமஹம் ॥ 1॥

தே³வா ஊசு: ।
ப⁴க³வந் தே³வதே³வேஶ ப்³ரஹ்மந் லோகபிதாமஹ ।
த்வமேவ ஜக³த: கர்தா வேத³ஸ்ய ச ஸமாஶ்ரய: ॥ 2॥
த்வத்தோ நாந்யோऽஸ்ய ஜக³த: ப்ரவர்தநவிதி⁴க்ஷம: ।
ஆதி³மூர்தி:ஸ்வயம்பூ⁴ஸ்த்வம் ஸ்வராட் சைவ விராட் ப்ரபு:⁴ ॥ 3॥
வேத்ஸி பூ⁴தம் ப⁴வத்³ பா⁴வ்யம் தி³வ்யேந ஜ்ஞாநசக்ஷுஷா ।
க ஆஶ்ரயோऽஸ்ய ஜக³த: கிம் நிமித்தம் ததா² ப்ரபோ⁴ ॥ 4॥
கிம் ஸாரமத்ர வேத்³யம் ச ப³ஹுவல்கி³நி சாக³மே ।
ப⁴வத:ஸம்மதம் கிம் ச லோகேஶஸ்ய விதே⁴ர்வத³ ॥ 5॥
க ஆதௌ³ விநியோக்தா ச க:ஸ்வபா⁴வோऽஸ்ய ஸந்ததம் ।
கிம் ஸ்வரூபம் க ஆகாரோ ப்³ரஹ்மாபி வத³ கீத்³ரு’ஶம் ॥ 6॥
கீத்³ரு’ஶம் தஸ்ய ஸம்ஸ்தா²நம் கிம் ஸ்தா²நம் பரமம் பத³ம் ।
ஸகு³ணம் நிர்கு³ணம் சாபி த்⁴யேயம் ஜ்ஞேயம் ச கீத்³ரு’ஶம் ॥ 7॥
ஏதது³த்³தே³ஶத: ப்ரு’ஷ்டம் விரிஞ்சே வத³ விஸ்தராத் ।
த்வத்தோऽந்யோ நாஸ்ய ப்ரஶ்நஸ்ய ப்ரதீகர்தா ஜக³த்த்ரயே ॥ 8॥
தஸ்மாத்³வத³ விதே⁴ ஸர்வ தீ³ர்க⁴ஸத்ரேऽத்ர தாவகே ।
ஶ்ரோதும் ச ஸக்ஷணாந்வித்³தி⁴ ஸப்⁴யாந் நோ வேத³வேதி³ந: ॥ 9॥
ப⁴வாம்ஶ்ச தீ³க்ஷிதோ யஜ்ஞே கம் தே³வம் யஜஸே புந: ।
ஏதச்ச நோ வத³ ப்³ரஹ்மந் பராத்பரவிது³த்தம ॥ 10॥
ஸர்வவேதா³ரவிந்தா³நாம் மகரந்த³ரஸம் பரம் ।
நித்யம் ஶ்ராவய நோ ப்³ரஹ்மந் ஸத³ஸ்யத்ர ஹவிர்பு⁴ஜாம் ॥ 11॥
ஹவீம்ஷி பு⁴ஞ்ஜதே தே³வா: க ஏக: ப²லதா³யக: ।
மகே²ஷு வாபி யஜ்ஞேஷு ததி³த³ம் ச வத³ ப்ரபோ⁴ ॥ 12॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ப்ரஶ்நரூபம் நாம
த்³விதீயோऽத்⁴யாய: ॥ 2॥
12/21

003. உபதே³ஶகத²நம் நாம த்ரு’தீயோऽத்⁴யாய: ।
ப்³ரஹ்மோவாச ।
ஸாது⁴ ப்ரு’ஷ்டம் மஹாபா⁴கா³ லோகஸ்யோத்பத்தி காரணம் ।
ப⁴க்தா: பரமஹம்ஸாஶ்ச க்ரு’தார்தா:²ஸ்யுர்யதோऽகி²லா: ॥ 1॥
ராம ஏவாஸ்ய ஜக³தஶ்சாஶ்ரய:ஸர்வபூ⁴தப்⁴ரு’த் ।
ராம ஏவ நிமித்தம் ச நிஜலீலாரஸாத்மக: ॥ 2॥
ராம ஏவ பரம் ஸாரம் வேத்³யம் நிக³மமூர்த்³த⁴ஸு ।
மமாபி ஸம்மதம் (தத்த்வம் ?)ராம ஏவ ந ஸம்ஶய: ॥ 3॥
மாமாதௌ³ஸர்வஜக³தோ ராம ஏவ நியுக்தவாந் ।
ராமஸ்ய ச ஸ்வபா⁴வோऽஸ்தி வேதா³நாமப்யகோ³சர: ॥ 4॥
நீலரூபம் சிதா³கார:ஸச்சிதா³நந்த³விக்³ரஹ: ।
ப்ரதிஷ்டா² ப்³ரஹ்மணோऽப்யேதத் பரம் ப்³ரஹ்ம ச தாத்³ரு’ஶம் ॥ 5॥
ஸகு³ணம் நிர்கு³ணம் சாபி பே⁴தா³பே⁴த³விவர்ஜிதம் ।
ஏகரூபம் ஸதா³ த்⁴யேயம் பூர்ணம் மாயாவிவர்ஜிதம் ॥ 6॥
சிதா³நந்தோ³ऽஸ்ய ஸம்ஸ்தா²நம் ஸ்தா²நமஸ்ய ஸநாதநம் ।
ஸீதாலோகம் பரம் ஸ்தா²நம் சிந்மயாநந்த³லக்ஷணம் ॥ 7॥
கோஶலாக்²யம் புரம் நித்யம் சில்லோக இதி கீர்திதம் ।
அஹம் ச விவிதை⁴ர்யஜ்ஞை: கோஶலாதி⁴பதிம் யஜே ॥ 8॥
ஹவிர்பு⁴ஜாம் ச ஸர்வேஷாம் ராம ஏவ பராயணம் ।
ஹவிர்பு⁴ஜாமதி⁴ஷ்டா²நம் ராம ஏவ ப²லப்ரத:³ ॥ 9॥
க்ரதுயஜ்ஞமயே ஸத்ரே ஸாரபு⁴க்³ ராம ஏவ ஹி ।
ஆதி³ராமாயணம் நாம ஶ்ரீராமசரிதம் ஶுப⁴ம் ॥ 10॥
கிஞ்சிந்மூலசரித்ரம் ச பவித்ரம் மங்க³ளாலயம் ।
ஜந்ம கர்ம ச ராமஸ்ய வக்ஷ்யே த்ரிபு⁴வநேஶிது: ॥ 11॥
ஏகைகம் விமலம் கீ³தம் வர்ணிதம் சைவ ஸூரிபி: ⁴ ॥ 12॥
தே³வா ஊசு: ।
கோ வா பு⁴ஶுண்ட³நாமாஸௌ வைஷ்ணவப்ரவரோ மத: ।
தஸ்மை ச கத²மாக்²யாதமாதி³ராமாயணம் ஶுப⁴ம் ॥ 13॥

கா ச தத்ர கதா² தி³வ்யா ஶ்ரீராமசரிதாத்மிகா ।
அவதாரசரித்ரம் கிம் கிம் வா மூலசரித்ரகம் ॥ 14॥
ஏதந்நோ வத³ போ⁴ ப்³ரஹ்மந் ஸந்தி³ஹாநாந் ஸபா⁴ஸத:³ ।
ராமசந்த்³ராம்ரு’தகதா²ப்ரஶ்நஸ்யோத்த ரமத்³பு⁴தம் ॥ 15॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ உபதே³ஶகத²நம் நாம
த்ரு’தீயோऽத்⁴யாய: ॥ 3॥
15/36

004. பு⁴ஶுண்டோ³பஶமோ நாம சதுர்தோ²ऽத்⁴யாய: ।
ப்³ரஹ்மோவாச ।
காலஸ்ய ப⁴கி³நீ கோ⁴ரா நாம்நா யா காலகண்டகா ।
தஸ்யாம் ஜாத:ஸூர்யயோகா³த்³ பு⁴ஶண்டோ³ நாம வை த்³விஜ: ॥ 1॥
காகவேஷத⁴ர: ஶூரோ லோஹதுண்டோ³ऽஶநிச்ச²த:³ ।
வித்³யுத்³கா³த்ரோ மேக⁴ராவோ ப்ரலயந்தாநலேக்ஷண: ॥ 2॥
மஹாஸத்த்வோ மஹாவீரோ மஹாப³லபராக்ரம: ।
நீலமேக⁴ஸமாகார: காலகண்டகிகாஸுத: ॥ 3॥
த்ரைலோக்யம் ஸ விநிர்ஜித்ய வவ்ரு’தே⁴ ப³லஸம்வ்ரு’த: ।
துண்டா³கா⁴தேந நிதராமுத்க்ஷிபந் குலபர்வதாந் ॥ 4॥
கராலத³ஶந: ஶூரோ நகோ²தீ³ர்ணமஹோத³தி: ⁴ ।
பக்ஷதித்³வயஶப்³தே³ந ப்³ரஹ்மாண்ட³மபி பே⁴த³யந் ॥ 5॥
க³ருட³ம் ப³லது³ர்த⁴ர்ஷம் விஷ்ணுவாஹநமத்³பு⁴தம் ।
ப³லாத்³ரணே விநிர்ஜித்ய பு⁴ஶுண்டோ³ வவ்ரு’தே⁴தராம் ॥ 6॥
தத:ஸகோபந: கோபாத் க்ரு’த்வா ஶப்³த³ம் ப⁴யாநகம் ।
உத்பத்ய ப்ரக³தோ வ்யோம்நி சாலயந் ஸர்வகே²சராந் ॥ 7॥
பக்ஷவாதாஹதாஸ்தஸ்ய விமாநாவலயோ பதந் ।
தாரா: ப்ரவேஶயாமாஸ நிஜபக்ஷாதி³ரோமஸு ॥ 8॥
ஸூர்யம் ப்ரகம்பயாமாஸ ப⁴க³வந்தம் தி³வாகரம் ।

சந்த்³ரம் ச க²ண்ட³யாமாஸ துண்ட³கா⁴தைர்முஹுர்முஹு: ॥ 9॥
அத்ராஸயத்³ தே³வக³ணாந் மஹாப³லபராக்ரம: ।
பக்ஷாநிலஹதாம்போ⁴தி: ⁴ ஸமந்தாது³த³திஷ்ட²த ॥ 10॥
ததோ ஜவாத் ஸமுத்பத்ய பத்³ப்⁴யாம் பூ⁴மிமகம்பயந் ।
ஸுமேருஸ்தத்³ப³லேநோச்சைரகம்பத ஸுராலய: ॥ 11॥
விசேலுர்பூ⁴ரிவேகே³ந ஸப்தபாதாலபூ⁴மய: ।
இத்த²ம் த்ரிபு⁴வநே பீ⁴திம் குர்வந் பரமத³ர்ஶந: ॥ 12॥
ஸ்வர்க³ம் மர்த்ய ச பாதாலமத்ராஸயத பீ⁴ஷண: ।
ப்³ரஹ்மலப்³த⁴வரோ வீர: காகரூபீ து³ராஸத:³ ॥ 13॥
தே³வா ஊசு: ।
த்வயா த³த்தவரோ கோ⁴ர: காகரூபத⁴ர: க²ர: ॥ 14॥
த்ரைலோக்யம் த்ராஸயத்யேஷ பு⁴ஶுண்டோ³ நாம வை த்³விஜ: ।
தத்ப்ரதீகாரகரணே ப⁴வாநேக:க்ஷமோ விதே⁴ ॥ 15॥
நோ சேத³ஸௌ த்ரிபு⁴வநம் நிஜபக்ஷமூலே
ஸம்பூர்ணயிஷ்யதி ப³லீ வரலாப⁴த்³ரு’ப்த: ।
ந ஹ்யஸ்ய வீர்யப³லத³ர்ப்பநிவாரணாய
கோऽபி க்ஷமஸ்த்ரிபு⁴வநே நரதே³வமத்⁴யே ॥ 16॥
இத்யுக்தஸ்த்ரித³ஶைர்ப்³ரஹ்மா பு⁴ஶுண்ட³ஸ்யாலயம் யயௌ ।
மத்⁴யே மது⁴ ஸமுத்³ரஸ்ய த்³வீபவர்யே மஹாகி³ரௌ ॥ 17॥
மஹாகோ⁴ரே வநே யத்ர ந தே³வா நாபி மாநவா: ।
ப்³ரஹ்மாணமாக³தம் ஜ்ஞாத்வா வ்ரு’த்³த⁴ம் லோகபிதாமஹம் ॥ 18॥
ஸத்³ய ஏவாஸநாத்தூர்ணமுத³திஷ்ட²த்³ த்³விஜோத்தம: ।
தி³வ்யாஸநே தம் ஸம்ஸ்தா²ப்ய க்ரு’த்வா பூஜாம் மஹீயஸீம் ॥ 19॥
உவாச ப்ரஹஸந் ப்ரீத்யா பக்ஷிராஜோ விசக்ஷண: ।
பு⁴ஶுண்ட³ உவாச ।
ப⁴க³வந் ப⁴வதோ த்³ரு’ஷ்ட்வா ஸம்பூர்ணா மே மநோரதா:² ॥ 20॥
க்³ரு’ஹாஶ்ரமே பவித்ரத்வம் (த்வமாக³தம் ?)ப⁴வதா³க³மாத் ।
மஹதாமாக³மோ லோகே கேவலம் பூ⁴தயே ந்ரு’ணாம் ॥ 21॥

ப்³ரஹ்மோவாச ।
ப⁴வதா வத்ஸ வீர்யேண த்ராஸிதம் பு⁴வநத்ரயம் ।
நைதத்தவோசிதம் தீ⁴மந் யஸ்மாத்த்வம் வைஷ்ணவாக்³ரணீ: ॥ 22॥
ராமேண ரசிதம் விஶ்வம் ப⁴க்தாநாம் ஸுக²ஹேதவே ।
ஸாத⁴வோ யதி³து:³ஸ்தா:²ஸ்யுஸ்ததா³ ராம: ப்ரகுப்யதி ॥ 23॥
ராமே ப்ரகுபிதே தே³வே குத: க்ஷேமம் சராசரே ।
தஸ்மாது³பஶமம் க³ச்ச² ஶாந்திரேவ ஸதாம் மதா ॥ 24॥
ஶாந்தி விநா ஹரேர்ப⁴க்திர்விப²லைவ ப⁴விஷ்யதி ।
யஸ்மாந்நோத்³விஜதே விஶ்வம் ஸ வை பா⁴க³வதோத்தம: ॥ 25॥
த்வம் ராமஸேவகவரோ வித்³வாந் விதி³தவேத்³யக: ।
ஜக³தோ ஹிதமந்விச்ச²ந் ஸ்ரு’ஷ்டிரேஷா ஹரேர்யத: ॥ 26॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ பு⁴ஶுண்டோ³பஶமோ நாம
சதுர்தோ²ऽத்⁴யாய: ॥ 4॥
26/62

005. க³ருடா³ய த³ர்ஶநதா³நம் நாம பஞ்சமோத்⁴யாய: ।
பு⁴ஶுண்ட³ உவாச ।
ப³லக்ரு’ஷ்ணாதி³ரூபாணி ராமஸ்ய ஸ்யு:ஸஹஸ்ரஶ: ।
தேஷாம் முக்²யதமம் கிஞ்சித்³ ப்³ரூஹி மஹ்யம் பிதாமஹ ॥ 1॥
ப்³ரஹ்மோவாச ।
ஸர்வாண்யேவ ஸ்வரூபாணி ஶ்ரீராமஸ்ய ஶ்ரிய: பதே: ।
த்⁴யேயாநி சைவ ஜ்ஞேயாநி ஶாந்தாநி ப்ரயதாத்மபி:⁴ ॥ 2॥
புரா க²லு க²கே³ந்த்³ரேண க³ருடே³ந மநீஷிணா ।
தா⁴வந் க³ச்ச²ந் வாயுபுத்ரோ ஹநுமாநித³மீரித: ॥ 3॥
க³ருட³ உவாச ।
ஹநுமந் குத்ர வேகே³ந யாஸி த்வம் தா⁴வநோத்³த⁴த: ।
அத்யாஹிதமித³ம் கார்யம் கத²மேவம் ப⁴விஷ்யதி ॥ 4॥
ஹநுமாநுவாச ।

நாகா³ந்தக க²கா³தீ⁴ஶ யாம்யஹம் கோஶலாபுரே ।
அதிகாலோ ப⁴வத்யேஷ த்வம் ந ஜாநாஸி கிம் ஸகே² ॥ 5॥
ராமத³ர்ஶநவேலேயம் மத்⁴யாஹ்நே கோஶலாபுரே ।
தத்ர க³ச்சா²ம்யஹம் தூர்ணம் தேந தா⁴வநவேக³த: ॥ 6॥
க³ருட³ உவாச ।
கோऽஸௌ ராமஸ்த்வயா ப்ரோக்தஶ்சாதுர்வர்ண்யேऽஸ்தி கஶ்சந ।
ஆஹோஸ்வித் கோப்யஸௌ தே³வோ தை³த்யோ க³ந்த⁴ர்வ ஏவ வா ॥ 7॥
ஹநுமாநுவாச ।
த்ரைலோக்யாதி⁴பதி: ஶ்யாமோ நீலநீரத³விக்³ரஹ: ।
ராமோ தா³ஶரதி²ர்தே³வோ ப⁴வதோ விதி³தோ ந கிம் ॥ 8॥
ஆத்மைவ வஞ்சிதஸ்தேந யேந ராமோ ந வீக்ஷித: ।
ந ஶ்ருதோ நைவ ச த்⁴யாதோ ந ப்ரேம்ணா பரிகீர்தித: ॥ 9॥
ராமோऽஸ்ய ஜக³தோ ஹேது:ஸச்சிதா³நந்த³விக்³ரஹ: ।
பரமாத்மா ப்ரபு: ⁴ ஸாக்ஷீ ஸ ஏவ ச க³திர்ந்ரு’ணாம் ॥ 10॥
ந தம் விநா முக்திதோ³ऽந்யோ நாம்ரு’தஸ்யாஶ்ரயோऽபி ச ।
ஸ ஏவ ச பரம் ப்³ரஹ்ம வேத³மூர்த்³த⁴ஸு கீ³யதே ॥ 11॥
ஏகோ ராம:ஸர்வபூ⁴தாந்தராத்மா ஸர்வாவாஸ:ஸர்வகல்யாணபூ⁴மா ।
ஸர்வாம்ஶாத்³யோ ப்ரமோத³வநதா⁴மா யஸ்யாம்ஶாம்ஶா பா⁴ந்தி ஸர்வேऽவதாரா: ॥
12॥
க³ருட³ உவாச ।
ஏவம் சேத்தர்ஹி ஹநுமந் ப்ரஸாதா³த்³ ப⁴வதோ மம ।
தத்³த³ர்ஶநம் கிம் ந ப⁴வேத் ஸர்வகல்யாணத³ம் ஸகே² ॥ 13॥
ஹநுமாநுவாச ।
ஆக³ச்ச² க²க³ராஜ த்வம் கோஶலாதி⁴பதே: புரம் ।
தத்ர ஶ்ரீராமசந்த்³ரஸ்ய த³ர்ஶநம் தே ப⁴விஷ்யதி ॥ 14॥
மத்ஸார்தே² தே ந நிர்வாஹஸ்த்வமாக³ச்ச² தி³நாந்தரே ।
அஹமத்³ய க³மிஷ்யாமி ஶீக்⁴ரத³ர்ஶநலாலஸ: ॥ 15॥
இத்யுக்த்வா ஹநுமாம்ஸ்தூர்ணம் கோஶலாம் நக³ரீம் யயௌ ।

தி³நாந்தரே ச க³ருட³ஸ்தத்ர யாத:ஸகௌதுகம் ॥ 16॥
க³த்வா த³த³ர்ஶ ரகு⁴புங்க³வமப்⁴ரநீலம்
ஸீதாயுதம் கடிநிஷங்க³த⁴நு:ஶராத்³யம் ।
கேயூரகங்கணகிரீட ஸுகுண்ட³லாட்⁴யம்
பீதாம்ப³ரம் மது⁴ரஹாஸமுகா²ரவிந்த³ம் ॥ 17॥
ஏவம் விலோக்ய க³ருட:³ஸுமக்³நோ ரூபஸாக³ரே ।
ததோ ஹநுமதா ப்ரோக்தோ ராம ஏஷோऽபி⁴வந்த்³யதாம் ॥ 18॥
க³ருட³ உவாச ।
கு³ஞ்ஜாஸ்த்ரஜ: கேகிபிச்சா²வதம்ஸ:

கரே ரஸாலா முரலீ யதா³ஸ்யாத் ।
கோ³பாங்க³நாஶ்சேத்³விலஸந்தி பார்ஶ்ர்வே
ஸீதாபதே த்வாம் ப்ரணமாமி நித்யம் ॥ 19॥
ஹநுமாநுவாச ।
ஸர்வஸ்வரூபோ ப⁴க³வாநயமேவ ரகூ⁴த்தம: ।
யாத்³ரு’ஶீ பா⁴வநா யஸ்ய தாத்³ரு’ஶஸ்தஸ்ய பா⁴ஸதே ॥ 20॥
ஏஷ ஏவ புநர்தே³வ: பரிவ்ரு’த்யாவலோக்யதாம் ।
தத:ஸ க³ருடோ³ பூ⁴ய: பரிவ்ரு’த்ய வ்யலோகயத் ॥ 21॥
த³த³ர்ஶ ராமஸ்ய கு³ஞ்ஜாகலாபம்
மயூரபிச்ச²ஸ்பு²ரிதாவதம்ஸம் ।
வம்ஶீகரம் கோ³பதா³ரை: பரீதம்
க்ரு’ஷ்ணம் த்ரிப⁴ங்கீ³லலிதம் க²கே³ந்த்³ர: ॥ 22॥
வ்ரு’ந்தா³வநஸ்த²ம் ஸ்மிதபீயூஷவர்ஷே:

ஸிஞ்சந்தமங்கா³நி ம்ரு’கீ³த்³ரு’ஶாம் ச ।
ராதா⁴ந்விதம் பீதது³கூலயுக்³மம்
த்³ரு’ஷ்ட்வா ஸ துஷ்டாவ ஹ்ரு’தி³ ப்ரஸந்ந: ॥ 23॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ க³ருடா³ய த³ர்ஶநதா³நம்
நாம

பஞ்சமோऽத்⁴யாய: ॥ 5॥
23/85

006.ஹநுமத்³த³ர்ஶநம் நாம ஷஷ்டோ²ऽத்⁴யாய: ।
க³ருட³ உவாச ।
ஷஷ்டோ²ऽத்⁴யாய:
தவ ஸ்வரூபம் ப⁴க³வந்நப்ரமேயம் வேதா³நாமப்யாதி³ஸர்கோ³த்³ப⁴வாநாம் ।
ந ச ப்⁴ரமேந்மாத்³ரு’ஶ ஏஷ ஜந்து: கிமத்³பு⁴தம் நாத² த³யாஸமுத்³ர ! ॥ 1॥
ததா²பி தே ப⁴க்தவர்யோ ஹநூமாந் ஜ்ஞாத்வா ஸமுத்³தா⁴ர்யதமம் ஶட²ம் மாம் ।
ப்ரத³ர்ஶயாமாஸ ப⁴வந்தமத்³பு⁴தம் ஸர்வாவதாராம்ஶ ஸமூஹமூலம் ॥ 2॥
த்³ரு’ஷ்ட்வைவ தே நாத² பதா³ம்பு³ஜத்³வயம் மாயாதி³தோ³ஷாதிக³மத்³விதீயம் ।
ஜாதோऽஸ்மி பா⁴க்³யேந விமுக்தமோஹ: ஸமுத்³த்⁴ரு’தோऽஜ்ஞாநரயாத்ததோऽஹம்
॥ 3॥
அதா²பி பூ⁴ய: கருணாம்ரு’தம் மயி ப்ரவர்ஷதஸ்தே தீ³நவாத்ஸல்யமேதத் ।
விஜ்ஞாதமேவ வ்யாபி வைகுண்ட²லோகாத் பரம் பத³ம் தேऽஸ்தி விமுக்தபே⁴த³ம் ॥
4॥
ஸர்வேऽபி தே ப³லக்ரு’ஷ்ணாதி³ஸம்ஜ்ஞா அநேக கார்யப்ரப⁴வோऽவதாரா: ।
தவாம்ஶாம்ஶா ஏவ தே த்வம் ச பூர்ண ஶ்சில்லோகேஶ:ஸஹஜாநந்தி³நீஶ: ॥ 5॥
யா தே ஶக்தி:ஸஹஜாநந்தி³நீயம் ஸீதேதிநாம்நீ ஜக³தாம் ஶோகஹந்த்ரீ ।
தஸ்யா அம்ஶா ஏவ தே ஸத்யபா⁴மா ராதா⁴ ருக்மிண்யாத³ய: க்ரு’ஷ்ணதா³ரா: ॥ 6॥
ஸர்வேऽஶாஸ்தே பூர்ணஶக்த்யா ஸமேதா: பூர்ணாநந்தா:³ பூர்ணசிச்ச²க்திபா⁴ஜ: ।
ததா²பி த்³ரு’ஷ்டே த்வயி மூலைகமூலே மஹோத³தௌ⁴ பத்வலவத் ஸ்பூ²ரந்தி ॥ 7॥
ப்ரமுத்³வநே த்வம் ஸஹஜாகேலிரக்தோ நித்யம் விபா⁴ஸி ப்ரபு⁴ராபீ⁴ரிகாபி:⁴ ।
ஸம்ப்ரத்யபி⁴ஜ்ஞாய நிஜம் ஸ்வரூபம் ஸர்வாம் லீலாம் க்ரு’தவாநத்ர பூ⁴தாம் ॥ 8॥
அத: பரம் நாத² ந மேऽஸ்தி மோஹோ ப⁴வத்ஸ்வரூபே ஸஹஜாநந்தி³நீஶ ।
த்வமேவ ஸீதாபதிரத்³பு⁴தக்ரிய:ஸஹஜாபதிர்வாபி ப்ரமோத³தா⁴ம்நி ॥ 9॥
ஸதா³ஸ்து மே ராம ரதிர்ஹி வை த்வயி ஸ்வஸச்சிதா³நந்த³ரஸைகஸிந்தௌ⁴ ।
தத்த்வம் தவ ஶ்ரீஹயஶீர்ஷ ஏவ ஜாநாதி வாகீ³ஶ உதா³ரசித்த: ॥ 10॥
நாந்யஸ்ய ஸாமர்த்²யமிஹாஸ்தி ராம மநோவசோப்⁴யாமபரிச்சே²த்³யமூர்தௌ ॥
11॥

நமஸ்தே ரஸிகேந்த்³ராய ஶ‍்ரு’ங்கா³ரரஸமூர்த்தயே ।
ஸீதாகடாக்ஷஸந்தோ³ஹவிஜிதாய பராத்மநே ॥ 12॥
கோ³ஸங்க⁴ கோ³ப கோ³பீஶ கோ³குலேஶ ரஸாலய ।
கருணாம்ரு’தபாதோ²தே⁴ ராமசந்த்³ர நமோஸ்து தே ॥ 13॥
ந தே பரிச்சி²த்திரநந்தவேதை³ர்ந யோக³த்³ரு’ஷ்டிப்ரஸரைஸ்தபோபி: ⁴ ।
ஸ்வேச்சை²கமாத்ரேண சிதே³கரூபோ ப⁴வாந்பரிச்சே²த்³யதம:ஸ்வப⁴க்தை: ॥ 14॥
அக்ரியஸ்யாபிதே கோ³ஷ்டே² ரிங்க³ணம் பா³லலீலயா ।
ஜாநுப்⁴யாம் பூ⁴தலஸ்தா²யி தை³த்யமர்த்³த³நஹேதவே ॥ 15॥
தவ கோ³தோ³ஹநம் ராம ந வை கோ³போசிதம் ப⁴வேத் ।
ஏதா ஹி ஸத்³கி³ரஸ்தாஸாம் ஸாரம் ப⁴க்தி:ஸமுத்³த்⁴ரு’தா ॥ 16॥
யத்³யத்கரோஷி நடவேஷத⁴ரோ விலாஸீ தத்தத்தவைவ பரமார்த²த ஏவ கார்யம் ।
நாந்யஸ்ய ராம ரமணீஶதகாமரூப கீ³தம் ஸதை³வ நிக³மத்ரிதயேந நூநம் ॥ 17॥
ஏவம் க்ரு’த்வா க³ருடோ³ ராக⁴வஸ்ய ஸ்தோத்ரம் முஹுஸ்தச்சரணாரவிந்தே³ ।
அபீபதத் புலகிதவிக்³ரஹோऽய மாநந்த³ஜாஶ்ரூணி த்³ரு’க்³ப்⁴யாம் விமுஞ்சந் ॥ 18॥
ஶ்ரீராம உவாச ।
உத்திஷ்ட²வத்ஸ க²க³ராஜ பரம் ஶுப⁴ம் தே மத்³த³ர்ஶநேந க³த ஏவ ஸ மோஹபா⁴வ:

।
மத்³ப⁴க்திமாம்ஸ்த்ரிபு⁴வநே விசர ப்ரஸந்நோ நஹ்யஸ்தி தேऽபி⁴லஷிதாசரணேऽந்தராய:
॥ 19॥
ப்³ரஹ்மோவாச ।
இத்த²ம் ஶ்ரீரகு⁴நாத²ஸ்ய ப்ரஸாத³முபலப்⁴ய ஸ: ।
க்ரு’தபு³த்³தி: ⁴ க்ரு’தார்தா²த்மா ப³பூ⁴வ ப³ஹுநிர்வ்ரு’த: ॥ 20॥
தஸ்மாத்³ பு⁴ஶண்ட³ பக்ஷீந்த்³ர ராமம் ப⁴ஜிதுமர்ஹஸி ।
ஶ்ரீ ராமசந்த்³ரம் ப்ரேம்ணா வை ந பஶ்யதி ஸ வஞ்சித: ॥ 21॥
தஸ்யைவ ஸர்வரூபாணி ராமஸ்ய பரமாத்மந: ।
ஆதி³நாராயணேஶஸ்ய ஸேவ்யாநி க்ரு’தநிஶ்சயை: ॥ 22॥
ஏவம் ஸ க³ருடோ³ த்³ரு’ஷ்ட்வா ராக⁴வேந்த்³ரம் பராத்பரம் ।
மஹாபுர்ய்யாம் ஹநுமதா ஸேவ்யமாநமஹர்நிஶம் ॥ 23॥

ஹநுமாநுவாச ।
பக்ஷீந்த்³ர த்வம் ஹி த⁴ந்யோऽஸி ராக⁴வேந்த்³ரஸ்ய த³ர்ஶநாத் ।
அத்யாஹிதம் ஹி தே³வாநாம் ப⁴வதோ வை ப⁴விஷ்யஸி ॥ 24॥
க³ருட³ உவாச ।
ஶ்ரீமதோ ராக⁴வேஶஸ்ய தே³வதே³வஸ்ய ஶார்ங்கி³ண: ।
த³ர்ஶநார்த²மாக³தோऽஹமயோத்⁴யாம் முக்திதா³ம் புரீம் ॥ 25॥
அத்³யைவ ஸப²லம் ஜந்ம ஸாகேதத³ர்ஶநேந மே ।
அத்³யைவ ஸப²லம் த்⁴யாநம் ப்ரமோத³வநத³ர்ஶநாத் ॥ 26॥
தி⁴க்³ தி⁴க்³ ஜந்ம ச தேஷாம் வை யே ந பஶ்யந்தி ஸாத³ரம் ।
ப்ரமோத³வநமத்⁴யஸ்தா²ம் கோஸலாம் ஸரயூம் ததா² ॥ 27॥
கோடயோ ப்³ரஹ்மணாமத்ர ருத்³ராணாம் ச மருத்வதாம் ।
வஸூநாம் வருணாநாம் ச ஸ்துவந்த: புரத:ஸ்தி²தா: ॥ 28॥
ஹநுமாநுவாச ।
த⁴ந்யோऽஸி க்ரு’தக்ரு’த்யோऽஸி க³ருட³ த்வம் ஹி ஸம்ப்ரதி ।
ஸகுலஸ்த்வம் புநீதோऽஸி ராக⁴வேந்த்³ரஸ்ய த³ர்ஶநாத் ॥ 29॥
ஶ்ரீராமே தே³வதே³வேஶே கோஶலாயாம் விராஜதி ।
அம்ஶாவதாரா: க்ரு’ஷ்ணாத்³யா: ப்ரணமந்தி ஹ்யஸங்க்²யகா: ॥ 30॥
ந ததோऽந்யமஹம் ஜாநே தே³வதே³வம் க²கே³ஶ்வர ।
ஸர்வாவதாரநிதே⁴ஶ்ச ரகு⁴வீராத்³கு³ணாகராத் ॥ 31॥
க³ருட³ உவாச ।
ராமஸ்ய ப³லக்ரு’ஷ்ணாத்³யா:ஸர்வேऽப்யம்ஶா:ஸநாதநா: ।
ந ததோऽந்யத்கிமப்யஸ்தி ஸ்தூ²லம் ஸூக்ஷ்மம் ஜக³த்த்ரயே ॥ 32॥
இத்யுக்த்வா தார்க்ஷ்ய: கபீஶம் க³ச்ச²ந் கர்த்தும் பரிக்ரமாம் ।
மஹாவைகுண்ட²ஸேவ்யாயா அயோத்⁴யாயாஶ்ச ஸர்வத: ॥ 33॥
அயோத்⁴யாத³க்ஷிணே பா⁴கே³ஶ்ரீக்ரு’ஷ்ணம் ருக்மிணீயுதம் ।
த³த³ர்ஶ க³ருட³ஸ்தம் ச நநாம வித்⁴ரு’தாஞ்ஜலி: ॥ 34॥
நமந்தம் க³ருட³ம் த்³ரு’ஷ்ட்வா ருக்மிணீவல்லபோ⁴ ஹி ஸ: ।
உவாச மது⁴ரம் வாக்யம் ப்ரஹஸந் க³ருட³ம் ததா³ ॥ 35॥

க்ரு’ஷ்ணோவாச ।
அத்³ய தே ஸப²லம் ஜந்ம ஜீவிதம் ஸப²லம் ஸகே² ।
க³ருட³ த்வம் ஹி த⁴ந்யோऽஸி அயோத்⁴யாபுரித³ர்ஶநாத் ॥ 36॥
அயோத்⁴யாம் பரிதோ தே³ஶே கோடிவிஷ்ண்வாத³யோ வயம் ।
வஸாம:ஸததம் வத்ஸ ரகு⁴வராஜ்ஞாப்ரபாலகா: ॥ 37॥
இத³மேவ விஜாநந்தி தே வை ரகு⁴வரப்ரியா: ।
ததி³தரேऽத⁴மா ஜீவா: நித்யம் ஸ்வஜநிதூ³ஷகா: ॥ 38॥
ஏவம் ஸாகேதமஹிமாநம் ரஹஸ்யம் பரமம் ஸதா³ ।
ஸ்துத்வாதிஹர்ஷிதஸ்தார்க்ஷ்யோ முமோத³ ச புந: புந: ॥ 39॥
உவாஸ பரயா ப⁴க்த்யா மணிபர்வதஸந்நிதௌ⁴
கா³யந் ஶ்ரீராக⁴வேந்த்³ரஸ்ய சரிதம் பு⁴க்திமுக்தித³ம் ॥ 40॥
விஷ்ண்வாதி³பி:⁴ ஸதா³ ஸேவ்யம் ஶ்ருதிஸ்ம்ரு’தி ரஸம் ஸுக²ம் ॥ 41॥
த்³ரு’ஷ்ட்வா ப்ரபா⁴வமதுலம் ஶ்ரீராக⁴வஸ்ய ததை²வ ஸாகேதபுரஸ்ய நித்யம் ।
நமாமி (நநாம ?)ரோமாஞ்சிதப்ரேமவிஹ்வல:ஸ மாருதீ ராக⁴வரத்நமத்³பு⁴தம் ॥ 42॥
ஸீதாபதிம் கடிநிஷங்கி³ணமாத்தசாபம் ராமம் பயோத³படலாதி⁴கமேசகாங்க³ம் ।
கேயூரிணம் கநகரத்நகிரீடஜுஷ்டம் ஶ்ரீலக்ஷ்மணேந யுதமத்³பு⁴தகோஶலேஶம் ॥ 43॥
துஷ்டாவ ஹநுமாந் ப்ரீத்யா ஸாஷ்டாங்க³நதவிக்³ரஹ: ।
ஸகுர்வந் முஹுரத்யந்தம் ப்ரேம ராமே ப்ரதிக்ஷணம் ॥ 44॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ஹநுமத்³த³ர்ஶநம் நாம
ஷஷ்டோ²ऽத்⁴யாய: ॥ 6॥
44/129

007. கதா²வதாரோ நாம ஸப்தமோऽத்⁴யாய: ।
ஶ்ரீ ஹநுமாநுவாச ।
நமாமி தே நாத² பதா³ரவிந்த³ம் விஷ்ண்வாதி³ஸேவ்யம் ச ஸுகை²கஹேதும் ।
ந யத்ர ஸத்³ய: ப்ரமிதி: ஶ்ருதீநாம் தத்ராமிதே வாநர: கோऽஸ்மி ஏஷ: ॥ 1॥
தவ ப்ரஸாதோ³ மயி நாத² ஜாதஸ்ததை²வ தா⁴மேஶ்வரிப்ரேமதா³யா: ।
ப்ரமுத்³வநே நித்யதிகுஞ்ஜகேலீ லஸந்மஹாமஞ்ஜுளவிக்³ரஹாயா: ॥ 2॥

யத³ம்ஶமாத்ரேண ப⁴வந்தி நித்யஶோ லக்ஷ்ம்யாத³ய: ஶக்திவராஶ்ச ஸர்வா: ।
லீலேஶ்வரீ நந்த³நநந்தி³நீ ஸா மாம் பாது பாதா³ம்பு³ஜநித்யப⁴க்தம் ॥ 3॥
நஹி ப்ரபா⁴வாப்⁴யுதி³தே ருசீநாம் தமோப⁴வே த்³ரு’ஷ்டிபத²ம் ப்ரயாதி ।
ததா² த்வயீஶே கோடிஸூர்யப்ரகாஶே ஶ்ரீராக⁴வேந்த்³ர ப⁴க்தஞ்ஜநைகலப்⁴யே ॥ 4॥
யதி³ த்வமேதத்திமிரம் மோஹரூபம் ந ஸம்ஹரேதீ³ஶ நிஜாஶ்ரிதேஷு ।
கத²ம் ததை³ஷாம் கோ³சரத்வம் ப்ரயாதி ரூபம் ததை²தத் ஸச்சிதா³நந்த³ஸாந்த்³ரம்
॥ 5॥
கோ³பாலராஜஸ்ய ச நந்த³நஸ்ய கே³ஹே புரா வஸந் ஸஹ லக்ஷ்மணேந ச ।
அரீரமத்³ராம ப⁴வாந் வ்ரஜாங்க³நா உத்³தா⁴ரார்த²ம் ஶ்ருதிரு’ஷ்யாதி³ரூபா: ॥ 6॥
தவைவ லீலா பு⁴வநே ரஸாலா ஸுதா⁴ப்³தி⁴வத் பாலயத்யேவ ப⁴க்தாந் ।
நோ சேத் கதா³சித் த்வயி ஸந்திரோஹிதே விஶுஷ்யேயு: பாரமஹம்ஸ்யபா⁴ஜ: ॥ 7॥
ஏவம் விசிந்த்ய ப⁴க³வாந் வ்யதநோத்³ப⁴வாம்ஸ்தம்லீலாம்ரு’தோத³தி⁴முதா³ரமநந்தஸாரம்
।
யஸ்யாந்தரே பரமஹம்ஸவரா:ஸதை³வ க்ரீட³ந்தி காலஶிரஸி ஸ்வபத³ம் நிதா⁴ய ॥
8॥
த்வம் ப⁴க்திலப்⁴யோऽஸிஹரே ஜநாநாம் ந ஜ்ஞாநயோகா³தி³தபோபி⁴ருக்³ரை: ।
கத²ம் தவேத்³ரு’க் ப்ரஸாதோ³ऽபி லப்⁴ய:குதஸ்தராம் ஸந்நிதௌ⁴ த³ர்ஶநம் தே॥ 9॥
த்வம் ராமசந்த்³ரோ ந்ரு’பதே:குமாரோ நித்யம் விலாஸோ ஸரயூதீரவாஸீ ।
தவாம்ஶ ஏஷ:ஶ்ரீக்ரு’ஷ்ணோ யஶோதா³க³ர்பே⁴ ப⁴விஷ்யதி வை த்³வாபராந்தே ॥ 10॥
அதோ ஹ்யநந்த: ஶாஶ்வதஸ்த்வம் புராண: பூர்ணோ நித்ய:ஸச்சிதா³நந்த³ ஏக: ।
வ்யோமாகாரஸ்த்வம் ஸ்வலீலாபி⁴ருச்சை:விஶ்வாநந்த³ம் ஜநயந் பா⁴ஸி ராம: ॥ 11॥
நமஸ்தே ராமசந்த்³ராய முக்தாஹாராவதம்ஸிநே ।
பஞ்சரத்நாவதம்ஸாய ஸீதாநேத்ரவிநோதி³நே ॥ 12॥
நமோ கோ³பீத்³ரு’கா³ராம ராமநாம ஶுபா⁴வஹ ।
வம்ஶீத⁴ர க⁴நஶ்யாம வநமாலிந் வ்ரஜேந்த்³ர தே ॥ 13॥
கேலிநீகேலிகாந்தாய ஶ்ரீகாந்தாய ஸுகா²ப்³த⁴யே ।
கு³ணக்³ராமஸமுத்³ராய ஸீதாகாந்தாய தே நம: ॥ 14॥
அபராத⁴ஸஹஸ்த்ரேऽபி ஸத்³ய ஏவ ப்ரஸாதி³நே ।

ராமாய சைவ ராமாய நித்யமேவ நமோநம: ॥ 15॥
ஏவம் ஸ்துத்வா பதா³ம்போ⁴ஜமக்³ரஹீத் ரஸிகேஶிது: ।
ப்ரேமவிஹ்வலிதோ பூ⁴த்வா ஹநூமாந் ராமஸேவக: ॥ 16॥
ஶ்ரீரகு⁴நந்த³நோவாச ।
உத்திஷ்ட² வத்ஸ ஹநூமந் லீலோபாஸநயாநயா ।
த்³ரு’ட⁴யா தே ப்ரஸந்நோऽஸ்மி ப⁴க்தோऽஸி மம ஸர்வதா³ ॥ 17॥
ராமோ லீலாவிஶிஷ்டோऽஹம் த்வாமாநந்த³யிதும் க்ஷம: ।
பா³லக்ரீடா³நுசரிதை: பிதரௌ நந்த³யாமி ச ॥ 18॥
த்³ரு’ட⁴லீலோபாஸநாயாம் மாருதே மதிரஸ்து தே ।
மம ஸர்வஸ்வரூபேண ப⁴க்தாநாம் ப்ரகடத்வத: ॥ 19॥
லீலாமாது⁴ர்யமாத்ரம் து ஸ்வமாஸ்வாத்³யம் ரஸோத்தரை: ।
ப⁴க்தை: பரமஹம்ஸைஶ்ச ஸாது⁴பி⁴ர்ஹ்ரு’த³யாலுபி: ⁴ ॥ 20॥
ரஸாஸ்வாதா³ய ஸாதூ⁴நாம் லீலா யா ராக⁴வஸ்ய ச ।
ஆஸ்வாத்³யமாநா ஸா வுத்³த்⁴வா முக்திமேவ ப்ரயச்ச²தி ॥ 21॥
ஸாமீப்யம் திஷ்ட²ஹநுமந் ப⁴க்தோऽஸி மம ஸர்வதா³ ।
ப⁴ஜ ராமம் ராக⁴வேந்த்³ரம் பராப⁴க்திமவாப்நுஹி ॥ 22॥
க³ருட³ த்வம் ச தே³வாநாம் கார்யம் ஸாத⁴ய க³ச்ச² போ: ⁴ ।
ஸாகேதஸ்யோத்தரே கூலே ஸரயூதீரயோர்த்³வயோ: ॥ 23॥
ந்ரு’ணாம் ஸஞ்சரதாம் ம்ரு’த்யௌ பஶுபக்ஷ்யந்த்யஜாத்மநாம் ।
ப்⁴ரு’ங்க³கீடபதங்கா³நாம் வத்ஸ த்வம் வாஹநோ ப⁴வ ॥ 24॥
சதுர்பு⁴ஜாம்ஸ்தாந் மத்³ரூபாநாநயஸ்வேஹ யத்நத:
இத்த²ம் விஸ்ரு’ஜ்ய ப⁴க³வாந் க³ருட³ம் ரகு⁴நந்த³ந: ।
ரராம பரமைஶ்வர்யபா⁴விதே ஸரயூதடே ॥ 25॥
ஏதத்³ பு⁴ஶுண்ட³ தே ப்ரோக்தமாக்²யாநம் பரமாத்³பு⁴தம் ।
ராமஸ்ய சாபி ஸீதாயா:மித²ஸ்தாதா³த்ம்யஸூசகம் ॥ 26॥
தஸ்மாத்³ விப்ரதிபத்தவ்யம் ந கதா³சிந்மநீஷிணா ।
யதா² ராமஸ்ததா²ஸீதா ததா²ஶ்ரீஸஹஜா மதா ॥ 27॥
அதா²ஹி தே ப்ரவக்ஷ்யாமி ராமமாஹாத்ம்யமுத்தமம் ॥ 28॥

யஸ்மாத்த்வம் ராமப⁴க்தோऽஸி வைஷ்ணவாநாம் ததா²க்³ரணீ: ।
ஆதி³ராமாயணம் நாம ஶ்ரீராமசரிதம் ஶுப⁴ம் ॥ 29॥
கிஞ்சித்ஸமாதா⁴வாலோக்ய ப்ரவக்ஷ்யாமி ப்ரயத்நத: ।
அவதாரசரித்ரம் ச மூலம் சரிதமேவ ச ॥ 30॥
ஏகீக்ரு’த்ய லபே⁴த்³யத்ர ப்ரவக்ஷ்யதே மயா த்³விஜ ।
ஏவம் மயா பு⁴ஶுண்டா³ய ப்ரோக்தம் தத்ஸம்ஹிதாமயம் ॥ 31॥
ஆதி³ராமாயணம் தி³வ்யம் ப்³ராஹ்மே கல்பே விநிர்மிதம் ।
தச்ச்²ரூயதாம் ஸுரா:ஸர்வே ஶ்ரீராமசரிதம் ஶுப⁴ம் ॥ 32॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ கதா²வதாரோ நாம
ஸப்தமோऽத்⁴யாய: ॥ 7॥
32/161

008. கதா²வதரணம் நாம அஷ்டமோऽத்⁴யாய: ।
பு⁴ஶுண்ட³ உவாச ।
ஜந்ம கர்ம ச மே தி³வ்யம் வத³ ராமஸ்ய விஸ்தராத் ।
தத்கதா²ம்ரு’தபாநேந மம சித்தம் ப்ரஸீத³தி ॥ 1॥
ப்³ரஹ்மோவாச ।
புரா த³ஶாஸ்யமுக்²யேஷு ராக்ஷஸேஷு ஜக³த்த்ரயம் ।
வ்யாகுலீக்ரு’தமத்யர்த²ம் ததா³ விதி⁴ரசிந்தயத் ॥ 2॥
அஹோ மயா க்ரு’தம் விஶ்வம் விஷ்ணுநா ப்ரதிபால்யதே ।
ஈஶேந ஹ்ரியதே பூ⁴ய:ஸம்ப்ராப்தே பு⁴வநக்ஷயே ॥ 3॥
பு⁴வநஸ்ய க்ஷயஶ்சாபி நாது⁴நைவ ப⁴விஷ்யதி ।
கல்பம் ஸாரஸ்வதம் நாம யுக³ம் த்ரேதாபி⁴த⁴ம் ததா² ॥ 4॥
ப்ராயேணைஷாம் விநாஶாய த்³விஜத⁴ர்மத்ரயீத்³ருஹாம் ।
ப⁴விஷ்யதி ஸ்வயம் ராம: ப்ராது³ர்பூ⁴த: க்வசித்³ப⁴வி ॥ 5॥
தத:ஸமாதௌ⁴ ப்ரப³பூ⁴வ வாணீ ஸ்வயம் ப⁴விஷ்யாமி கலாபி⁴ரந்வித: ।
த⁴ர்மஸ்ய ஸம்ஸ்தா²பநஹேதவே புந:ஸ்வப⁴க்த பக்ஷப்ரதிபாலநாய ச ॥ 6॥

ஸரயூ புலிநே ரம்யே கோஶலா நாம மே புரீ ।
ஸச்சிதா³நந்த³நவநீ ஶாஶ்வதம் யத்பரம் பத³ம் ॥ 7॥
ப்ரு’தி²வ்யாம் பா⁴ரதே வர்ஷே ப்ரகடம் தந்மதா³ஜ்ஞயா ।
அத்ரைவாஹம் ஸ்வரூபேண விஹராமி பரிச்ச²தை:³ ॥ 8॥
லீலோபகரணைர்யுக்தோ நித்யைரப்ராக்ரு’தைஸ்ததா² ।
ஸுரா அபி ப⁴விஷ்யந்தி ஸ்வாம்ஶேந ப்ரகடா இஹ ॥ 9॥
இதி ஶ்ருத்வா கி³ரம் ஸூக்ஷ்மாம் வேதா: ⁴ ப்ரோவாச விஸ்மித: ।
ஸர்வாந் தே³வக³ணாந் பூ⁴யோ ராவணாத்³யைருபத்³ருதாந் ॥ 10॥
இதி ஶ்ரீமதா³தி³ராமாயணே ப்³ரஹ்ம பு⁴ஶுண்ட³ஸம்வாதே³ கதா²வதரணம் நாம
அஷ்டமோऽத்⁴யாய: ॥ 8॥
10/171

009. மஹிமவர்ணநம் நாம நவமோऽத்⁴யாய: ।
ப்³ரஹ்மோவாச ।
தத்ர காகுத்ஸ்த²வம்ஶே து ஜநிதா வோ ஹிதப்ரத:³ ।
தஸ்ய ஸேவார்த²மமரா அக்³ரதோ யூயமாஸத² ॥ 1॥
கோடிப்³ரஹ்மாண்ட³லக்ஷ்மீநாமம்ஶிநீ ப்³ரஹ்மரூபிணீ ।
ஆத்³யா ஶ்ரீர்ப⁴விதா தஸ்ய தோஷணார்த²ம் து ஜாநகீ ॥ 2॥
ஸ ஜாதோ ப⁴க³வாந் ராமோ ராக⁴வேந்த்³ரோ பராத்பர: ।
ஹரிஷ்யதி பு⁴வோ பா⁴ரம் த⁴ர்மம் ச ஸ்தா²பயிஷ்யதி ॥ 3॥
ஆதி³தே³வ்யாஶ்ச பத்³மாயா: கரிஷ்யதி ஸுக²ம் மஹத் ।
தே³வீநாம் மாநுஷீணாம் ச கிந்நரோணாம் ததை²வ ச ॥ 4॥
நாகீ³நாம் ச நகீ³நாம் ச த்³ரு’ங்மோத³ம் ஜநயிஷ்யதி ।
ப்ரமோத³விபிநே ஸ்தி²த்வா ஸம்ப்ரயுக்தஸ்ததா³ஜ்ஞயா ॥ 5॥
தத³ம்ஶபூ⁴தா:அந்யாஶ்ச ராமா:ஸம்மோத³யிஷ்யதி ।
பரமா ஸா ஸ்வயம் லக்ஷ்மீ:ஸீதா ஸாகேதபத்தநே ।
ப்ரமோத³நே ததா² ராஜ்ஞீ ஸஹஜாநந்த³ரூபிணீ ॥ 6॥
பு⁴ஶுண்ட³ உவாச ।

ஶ்ரீராமசரிதம் ப்³ரூஹி ப்³ரஹ்மந் ஸம்ஶ‍்ரு’ண்வதோ மம ।
ஜாயதே பரமாநந்தோ³ ரோமஹர்ஷஶ்ச க³த்³க³த:³ ॥ 7॥
யஸ்யாம்ஶா மத்ஸ்யகூர்மாத்³யா: ப³லக்ரு’ஷ்ணாத³யஸ்ததா² ।
தம் ராமமபஹாயாந்யம் ஶ்ரோதுமிச்சா²மஹே கத²ம் ॥ 8॥
ய: பஶ்யதோ மே த்⁴ரு’தசாபஹஸ்தோ ப்⁴ரூப⁴ங்க³மாத்ரே ஜலதி⁴ம் நிவத்⁴ய ।
சகார லங்காம் நிஜதா³ஸநாதா²ம் நிஹத்ய வேகே³ந ச ராக்ஷஸேந்த்³ரம் ॥ 9॥
லங்காதி⁴ப:ஸம்யதி ஜிஷ்ணுஜைத்ரோ வரோர்ஜிதோ பூ⁴ரிதேஜா த³ஶாஸ்ய: ।
யத்³வாணவஹ்நே:ஸஹஸா பதங்க³தாம் ஜகா³ம ஸாகம் பரிவாரவகை:³ ॥ 10॥
தஸ்ய ஶ்ரீரகு⁴வீரஸ்ய சரிதம் மே நிஶாமய ।
கல்பே கல்பே து யஜ்ஜாதம் விதி³தம் சைவ யத்தவ ॥ 11॥
ப்³ரஹ்மோவாச ।
அநந்தம் சரிதம் தஸ்ய வக்தும் நோ பாரயே த்³விஜ ।
ஸமாதௌ⁴ து ஸக்ரு’த்³ரு’ஷ்ட்வா வால்மீகி: கத²யிஷ்யதி ॥ 12॥
மயாபி ப⁴வதே வாச்யம் ஸமாதா⁴வுபலப்⁴ய ஹி ।
விநா ஸமாதி⁴ஸம்யோக³ம் கத²ம் வக்தும் க்ஷமோऽஸ்ம்யஹம் ॥ 13॥
வால்மீகிநோதி³தம் தி³வ்யம் ராமாயணமுதா³ஹ்ரு’தம் ।
அந்யத்து ராமாநுக்ரீட³ம் தத்³ராமாயணமேவ ஹி ॥ 14॥
மத்ஸ்யோऽஸ்ய ஹ்ரு’த³யம் விஷ்ணுர்யோக³ரூபீ ஜநார்த³ந: ।
கூர்மோऽஸ்ய தா⁴ரணாஶக்திர்வராஹோ பு⁴ஜயோர்ப³லம் ॥ 15॥
நாரஸிம்ஹோ மஹாந் ரோஷோ வாமந: கடிமேக²லா ।
பா⁴ர்க³வோऽஸ்ய பரோ த⁴ர்மோ ப³லராமஶ்ச ஸம்மத:³ ॥ 16॥
பு³த்³த⁴ஸ்து கருணா ஸாக்ஷாத் கல்கீ சைதஸ்ய ஸம்ஸ்ம்ரு’தி: ।
க்ரு’ஷ்ணோம்ऽஶாம்ஶோ ஹ ஏவாஸ்ய வ்ரு’ந்தா³வநவிபூ⁴ஷண: ॥ 17॥
ஏதே சாம்ஶகலாஶ்சைவ ராமஸ்து ப⁴க³வாந் ஸ்வயம் ।
ப்³ரஹ்மா விஷ்ணுஶ்ச ருத்³ரஶ்ச மஹேந்த்³ர:ஶ்ரீஸ்ததை²வ ச ॥ 18॥
ஸநாதநஸ்ததா² த⁴ர்மோ ராம ஏவ ஸ்வயம் த்³விஜ ।
ந ராமாத் பரதஸ்தத்த்வம் வேதை³ரபி நிசீயதே ॥ 19॥
வேதா³ந்தா ப்³ரஹ்மஸூத்ராணி சத்வாரோ நிக³மாஸ்ததா² ।

ஸேதிஹாஸாநி ஸர்வாணி புராணாநி ததா² த்³விஜ ॥ 20॥
த⁴ர்ம:ஸாம்ங்க்²யம் ததா² யோக:³ஸர்வம் ராமஸ்ய ஸூசகம் ।
தத்ஸங்கோசவிகாஶாப்⁴யாம் ராம ஏவ ப்ரதிஷ்டி²தம் ॥ 21॥
ரகாரேண விகாஶ:ஸ்யாத்ஸங்கோசஸ்து மகாரத: ।
வேத³ஶாஸ்த்ரபுராணௌகை⁴ரேகம் தத்த்வம் விநிஶ்சிதம் ॥ 22॥
பரம் ப்³ரஹ்ம ஸ்வயம் ராம:ஸச்சிதா³நந்த³விக்³ரஹ: ।
அஹோ ராமஸ்ய சரிதம் மஹாநாராயணேஶிது: ॥ 23॥
ஜிஹ்வாகோடிஶதேநாபி மயா வக்தும் ந ஶக்யதே ।
யஸ்ய லோக:ஸதா³ பா⁴தி கோ³லோகாத்பரதஸ்து ஸ: ॥ 24॥
மஹாவைகுண்ட²மேதத்³தி⁴ வ்யாபி வைகுண்ட²ஸம்ஜ்ஞகம் ।
தத்ர தஸ்ய பதா³ம்போ⁴ஜத்³வயம் ஸம்யக் ப்ரதிஷ்டி²தம் ॥ 25॥
தத்பரஸ்தஸ்ய வை ரூபம் ஸோதாவைகுண்ட²ஸம்ஜ்ஞகம் ।
ராமவைகுண்ட²ஸம்ஜ்ஞம் து ப்ரமோத³வநமுதா³ஹ்ரு’தம் ॥ 26॥
யதோ விநிர்க³தாஶ்சாம்ஶா விஸ்பு²லிங்கா³இவாரணே: ।
ப³லக்ரு’ஷ்ணாத³ய:ஸர்வேऽப்யவதாரபத³ம் மதா: ॥ 27॥
அவதாரீ ஸ்வயம் ராம:ஸர்வாம்ஶாநாம் நிதி: ⁴ பர: ।
கஸ்தஸ்ய மஹிமாநம் ச வக்தும் ஶக்நோதி தை³வத: ॥ 28॥
ஹயக்³ரீவேண யத்ப்ரோக்தம் யச்ச வல்மீகஜேந ச ।
மயா த்வயா ச யத்ப்ரோக்தம் வஸிஷ்டே²ந ததோ²தி³தம் ॥ 29॥
தத³ம்ஶமாத்ரகம் வித்³தி⁴ ராமாயணமநந்தகம் ।
யதி³ வாலுகரேணூநாம் க³ணநா ஸ்யாந்மஹாமதே ॥ 30॥
ததா³ஶ்ரீராமவீர்யாணாம் க³ணநா ப⁴வதி க்வசித் ।
அந்யதே³வஹி தத்³வீர்யம் கல்பே கல்பே யுகே³ யுகே³ ॥ 31॥
அதா²ப⁴வத்³த³ஶரத²மந்தி³ரே பரே புமாநஸௌ பு⁴வநப⁴ரோத்³த்⁴ரு’திக்ஷம: ।
ம்ரு’கீ³த்³ரு’ஶாம் நயநவிமோஹநாக்ரு’தி:ஸ ராக⁴வ:க்ஷபயது வாக்யசாபலம் ॥ 32॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ மஹிமவர்ணநம் நாம
நவமோऽத்⁴யாய: ॥ 9॥

32/203

010. ஜந்மஸ்தவோ நாம த³ஶமோऽத்⁴யாய: ।
பு⁴ஶுண்ட³ உவாச ।
கீத்³ரு’க்³ரூபத⁴ரோ ராமோ ஜாதோ த³ஶரதா²லயே ।
கிமாசார: கத²ம்பா⁴வ: தத்³வத³ஸ்வ விதே⁴ மம ॥ 1॥
ப்³ரஹ்மோவாச ।
சைத்ரஸ்ய ஶுக்லபக்ஷே து நவம்யாம் ஶ்ரீபுநர்வஸௌ ।
அபி⁴ஜிந்நாமயோகே³ऽஸௌ கௌஸல்யாநந்த³நோऽப⁴வத் ॥ 2॥
ஸ ஜாதமாத்ரோ நிவிடா³ம்பு³தா³க்ரு’தி: பீதாம்ப³ர:ஸுஸ்மிதவக்ரபங்கஜ: ।
பு⁴ஜத்³வயோ வாணவராதி³சிஹ்நித:ஸ்வவாமபா⁴கே³ ஶ்ரியமுத்தமாம் த³த⁴த் ॥ 3॥
அநர்க்⁴யரத்நாப⁴ரணைர்விராஜித:ஸமுல்லஸத்குண்ட³லஶோபி⁴தாநந: ।
ஶ்ரீவத்ஸலக்ஷ்ம்யார்பிதகண்ட²கௌஸ்துப⁴ஸ்த்விஷாஸ்வயம் ரோசிதஸூதிகாக்³ரு’ஹ:

॥ 4॥
அநங்க³லாவண்யபரார்த⁴ஸம்பதா³ஸம்ஸ்ப்ரு’ஷ்டஸர்வாங்க³மநோஹரோஜ்ஜ்வல: ।
ஶ‍்ரு’ங்கா³ரப⁴ங்கீ³ரஸஸூசகைர்த்³ரு’ஶோ: கடாக்ஷபாதை: கமலாம் ப்ரமோத³யந் ॥
5॥
ஆஸந்நக³ர்போ⁴த்³ப⁴வஜாதநித்³ரயா கௌஶல்யயா லக்ஷிதஜந்மபூ⁴ஷண: ।
ததஶ்ச ஸந்தே³ஶஹரைர்நிவேதி³தோ ந்ரு’பாய தூ³ர்வாத³லஶோபி⁴பாணிபி: ⁴ ॥ 6॥
ஸ வாஸுதே³வாதி³பி⁴ராத்மஜோம்ऽஶைஶ்சதுர்பி⁴ராஸேவிததி³வ்யவிக்³ரஹ: ।
ஜவாத் ஸமாக³த்ய ந்ரு’பேண வீக்ஷிதோ த்³ரு’க்³ப்⁴யாமத்³ரு’ஷ்டாஶ்ருதபூர்வலக்ஷண:

॥ 7॥
தமாதி³புருஷம் ஜ்ஞாத்வா பரம் ப்³ரஹ்ம ஸ்வரூபிணம் ।
துஷ்டாவ வைதி³கை: ஶப்³தை:³ஸ்வயம் த³ஶரதோ² ந்ரு’ப: ॥ 8॥
நமோ நமஸ்தே ரகு⁴நந்த³நாய ராமாய ராமாச்யுதவிக்ரமாய ।
ராமாய ராமாய ச ராக⁴வாய ஸ்வயம்பு⁴வே ஶ்ரீபதயே பராய ॥ 9॥
நமோ ஹ்ரு’ஷீகேஶ ஶிவாய துப்⁴யம் ஸமஸ்ததை³த்யாவலிநிக்³ரஹாய ।
பூ⁴பா⁴ரஹர்த்ராதி³வராஹமூர்தயே ந்ரு’ஸிஹரூபாய ச வாமநாத்மநே ॥ 10॥

நமோ மஹாமந்த³ரஶைலதா⁴ரிணே த்ரிவிக்ரமாயாதுலவிக்ரமாய ।
ஶ்ரீவத்ஸலக்ஷ்மாய ஸகௌஸ்துபா⁴ய ஶ்ரீராமதே³வாய ரகூ⁴த்³வஹாய ॥ 11॥
த்வமாதி³மூர்திர்ப⁴க³வாந் ஸநாதந ஸ்த்ரயீமய: ஶாந்தரஜஸ்தமோமய: ।
ப⁴க்தேஷு க்ரு’த்வா கருணாம் கதா³சி தி³ஹாவதீர்ய க்ஷபயஸ்யத⁴ர்மம் ॥ 12॥
ந தே விது³ஸ்தேஜ உத³க்³ரமேதத்³ விஶ்வே ப⁴வாத்³யா அபி தை³வத்தோத்தமா: ।
ஸ்வரூபஶக்த்யைவ ஸதா³வதா³தயா ப்ரகாஶஸே ஸந்ததஸுப்ரகாஶ: ॥ 13॥
த்வமாதி³தே³வோ விதி³தோऽஸிஸம்ப்ரதி ஶ்ரியா யுத:ஶ்ரீபுருஷோத்தமோ ஹரி: ।
ந சேதி³த³ம் விஶ்வவிலக்ஷணம் மஹ: கத²ம் ப்ரகாஶேத மத³க்ஷிகோ³சரம் ॥ 14॥
தா³ஸேஷு ஸாது⁴ஷ்வமரேஷு ஸத்க்ரியாம் க்ரு’த்வாவதீர்ணோऽஸி யதா³தி³பூருஷ:

।
ததே³வ த்³ரு’ஶ்யோऽஸி ந சேத்து மாத்³ரு’ஶை ர்மர்த்யை: ஸுகா²த்³ யோ ப⁴க³வாந்
ஸ்வயம்ப்ரபு: ⁴ ॥ 15॥
நமோ நமஸ்தே ப⁴க³வந் ஸ்வஸாக்ஷிணே ஸ்வமாயயா ஸம்வ்ரு’தவிக்³ரஹாத்மநே ।
த்ரிவ்ரு’த்ஸ்வரூபாய பராத்பராய ஸ்வ ஏவ தா⁴மந்யநிஶம் விபா⁴ஸ்வதே ॥ 16॥
ரூபம் தவைதத் க்ஷயிதோऽவநீப⁴ரம் சிதா³த்மகம் ப⁴க்தத்³ரு’ஶாம் மநோஹரம் ।
பஶ்யந்தி நைவாஸுரபா⁴வமாஸ்தி²தா: கத²ம் சிதே³வாவிஷயீக்ரு’தம் ஸுரை: ॥ 17॥
ஸ்தா²நேऽஸ்மதா³நந்த³க்ரு’தே ப⁴வஜ்ஜநுர்ந ராவணாத்³யாஸுரஹந்தவே ப்ரபோ⁴ ।
தவோத்³ப⁴டா அக்ஷரகாலத⁴ர்ம ஸ்வபா⁴வஸம்ஜ்ஞா கதி ஸந்தி நோ ப⁴டா: ॥ 18॥
யத³க்ஷரம் ப்³ரஹ்ம ஸநாதநம் ஸ்வராட் ஸஹஸ்ரநேத்ராநநபாத³பா³ஹுகம் ।
நிரஞ்ஜநம் நிஷ்ப்ரதிமம் நிரீஹம் ஶ்ரீராம தத்த்வச்சரணம் வத³ந்தி ॥ 19॥
ய: காலஸம்ஜ்ஞ: பரமோ நியந்தா ஸமஸ்தகர்தா ப⁴க³வாந் மஹோக்³ர: ।
பூ⁴தம் ப⁴விஷ்யத³த² வர்தமாநம் விப்⁴ரத்ததீ³ஶாஸ்தி வபுஸ்த்வதீ³யம் ॥ 20॥
யத் கர்மரூபம் ப்ரதிஜீவமாததம் யதோ²சிதம் யச்ச யாவச்ச ரூபம் ।
ப²லோந்முக²ம்ஸ்வவ்யதிரேகதோऽப²லம் தத்த்வம் ப்ரபோ⁴ இஷ்டபூர்த்தாதி³ஸாத்⁴யம்
॥ 21॥
யத் ஸ்வாத்மப⁴க்தேஷு த³யாம் வித⁴த்ஸே து³ஷ்டேஷு ச க்ரூரதயா நிரீக்ஷிதம் ।
ஸ்ரு’ஷ்டிஸ்தி²திக்ஷயலீலாஶ்ச குர்வந் ஜார்க³ஷ்யஸௌ தே பரம:ஸ்வபா⁴வ: ॥ 22॥
தம் ஜாதமாத்ரம் கௌஶல்யா ப்ரஸமீக்ஷ்ய பு⁴ஜத்³வயம் ।

ஜ்ஞாத்வா ஸீதாபதிம் ஸாக்ஷாத³ப்³ரவீந்மது⁴ரை:ஸ்தவை: ॥ 23॥
அஹோ த⁴ந்யே த்³ரு’ஷ்டீ புருஷவர தே ரூபமம்ரு’தம்
பிப³ந்த்யௌ ஸ்வாநந்தோ³த³தி⁴ரஸநிமக்³நேऽத்³ய ப⁴வத: ।
நிமேஷோऽஸஹ்யோ மே கிமிதி ரசித:கைரவபதே
பந்தா² ஜ்யோத்ஸ்நாயா தே நயநகரஸம்மர்ஶநமபூ⁴த் ॥ 24॥
அஹோ அஹோ த⁴ந்யதமம் குலத்³வயம் அஹோ அஹோ த⁴ந்யதமே உபே⁴ த்³ரு’ஶௌ
।
அஹோ அஹோ த⁴ந்யதமம் மஹீதலம் யத்ராஸ்தி யோகோ³ ப⁴வதா ஸமம் ஹரே ॥
25॥
அஹோ இத³ம் ரூபமதீவஸுந்த³ரம் ந த்³ரு’ஷ்டபூர்வம் த⁴ரணீதலஸ்தை:² ।
அநேந லிங்கே³ந ரமாங்கிதேந ஶ்ரீராமசந்த்³ரோऽஸி மதோ நரோத்தம ॥ 26॥
யதோ நிவ்ரு’த்தா: க²லு வைதி³கீர்கி³ரோ மநஸ்ததா² யத்³விஷயாநுதா⁴வநம் ।
அசிந்த்யஶக்திப்ரப⁴வமதர்க்யம் தத்த்வம் பரம் ப்³ரஹ்ம குலேऽவதீர்ய ந: ॥ 27॥
கர்தா மஹந்மங்க³ளமீஶ கோ³த்³விஜ த⁴ர்மஶ்ருதீநாம் ஸ்வமுபாஶ்ரிதாநாம் ।
குலம் ததா²ஸாது⁴ ஸுவிஶ்ருதம் ரவே:ஸ்வபௌருஷேணைவ மஹாயஶோ த³த⁴த் ॥
28॥
ஏவமேவ கதா³சித்³வை த்³வாபராந்தே யதோ:³குலே ।
வஸுதே³வாச்ச தே³வக்யாம் தவாம்ஶோ வை ப⁴விஷ்யதி ॥ 29॥
க்வசித் ஸுதபஸோ கே³ஹே ப்ரு’ஷ்ணிக³ர்பே⁴ऽப்யஜீஜந: ।
தேநைவ ப்ரு’ஷ்ணிக³ர்பே⁴தி தவ நாமாநுஶுஶ்ரும ॥ 30॥
புரா பூ⁴மே:ஸஜீவாயா நேதாऽதோ⁴ வாரிதே⁴ர்ப³லாத் ।
வராஹவபுஷா தே³வ ஹிரண்யாக்ஷஸ்த்வயா ஹத: ॥ 31॥
ஏவமேவ ஸ்வப⁴க்தஸ்ய ப்ரதிஜ்ஞாம் ரக்ஷதா த்வயா ।
நிஹந்தா ஶ்ருதித⁴ர்மாணாம் ஹிரண்யகஶிபுர்ஹத: ॥ 32॥
ப்ரலயார்ணவமக்³நாநாம் வேதா³நாமுத்³த்⁴ரு’தௌ க்ஷமம் ।
மாத்ஸ்யம் வபுஸ்த்வயாऽऽஸ்தா²ய ஹ்ரு’த³யம் ப்ரகடீக்ரு’தம் ॥ 33॥
புரா பீயூஷமத²நே மந்த²த³ண்ட³ஸ்த்வயா த்⁴ரு’த: ।
மந்த³ராக்²யோ மஹாஶைல: கௌர்ம வபுருபாஶ்ரித: ॥ 34॥

புரா வலிம் ச²லயதா மஹாமாநிநமீஶ்வரம் ।
மந்யே வபுர்வாமநஸ்ய த்வயைவ ப்ரகடீக்ரு’தம் ॥ 35॥
புரா லங்காதி⁴ப: கஶ்சித்³யதே²தா³நீம் மஹாப³ல: ।
ஆஸீத் ஸ ப⁴வதா தே³வ ராவணாக்²யோ நிராக்ரு’த: ॥ 36॥
ஸம்ப்ரத்யபி ப³லைர்வ்ரு’த்³தோ⁴ ராக்ஷஸேந்த்³ரோ த³ஶாநந: ।
த்வயைவ விநிஹந்தவ்ய:ஸ்தேநோ தே³வபதிஶ்ரியாம் ॥ 37॥
புரா த்வயைவ ப⁴க³வம்ஶ்சரதா து³ஶ்சரம் தப: ।
நிராக்ரு’தா: பரஶுநா ஸுபுஷ்டா:க்ஷத்ரியா: ப்ரபோ⁴ ॥ 38॥
அத²வைதி³கஜீவேஷு க்ரு’பாம் ஸந்தந்வதா த்வயா ।
பு³த்³த⁴ரூபேண ப⁴க³வந் பூரணீயோ மஹாமக:² ॥ 39॥
ஜாதுசிந்ம்லேச்ச²ப³ஹுலே ஜக³தி த்ரிஜக³த்ப்ரபோ⁴ ।
த்வயா கல்கிஸ்வரூபேண பாலநீயா: ஶ்ருதித்³விஜா: ॥ 40॥
யௌ ப³லக்ரு’ஷ்ணாவிதி விஶ்ருதிம் க³தௌ ஸ்வமாயயாத்தாத்மகு³ணௌ
நரோத்தமௌ ।
வேதே³ஷு ஶாஸ்த்ரேஷு ததா² புராணே ஷூத்³கீ³யமாநௌ க²லு தௌ த்வத³ம்ஶௌ
॥ 41॥
ஏவம் ப⁴வாந் பூர்ணகலாபி⁴ராத்மந:ஸங்க்ரீட³மாநோऽப⁴யதோ³ நிஜாநாம் ।
இஹாவதீர்ணோऽஸி தி³வாகராந்வயே ஸ்வரோசிஷா ரோசிதஸர்வவிஶ்வ: ॥ 42॥
இத³ம் ஸ்வரூபம் நிஜத³ர்ஶநோசித மமாநுஷம் தாவகமீஶ லிங்க³ம் ।
ஆவாம் ப்ரபஶ்யேவ ந சேதரே ஜநா ஸ்த்வயா விதே⁴யம் ப⁴க³வம்ஸ்ததை²வ ॥ 43॥
இயம் ச தே ஶ்ரீ: கமலாலயா ரமா வாமாங்க³ஸம்ஸ்தா² கமலாநபாயிநீ ।
அம்போ⁴ஜஹஸ்தா நயநோத்ஸவப்ரதா³ தி⁴நோதி நோ நயநயுகே³ ம்ரு’து³ஸ்மிதை: ॥
44॥
ஏவம் ஸ்தவம் வித³த⁴தோ: கௌஶல்யாதி⁴பயோர்த்³விஜ ।
ஆயயு:ஸகலா தே³வா ப்³ரஹ்மாத்³யா: ஸேந்த்³ரஶங்கரா: ॥ 45॥
தே த³ண்ட³வத் ஸபதி³ நிபத்ய ஸம்முகே²ஸக³த்³க³தா:³ புலகலஸத்தநூருஹா: ।
ஹ்ரு’ஷ்யந்தோ த³ஶமுக²வேபிதாந்தரா: பத்²யாபி: ⁴ ஸ்துதிபி⁴ரதா²பி⁴ரேபி⁴ரே ॥ 46॥
ப்³ரஹ்மாத³ய ஊசு: ।

நமோ நமோ பு⁴வநப⁴யார்திஹாரிணே ரிபுச்சி²தே³ த்³விஜநிக³மௌக⁴ரக்ஷிணே ।
பராத்பராமலவபுஷே ரஜஸ்தம:ஸம்ஸ்ப்ரு’ஷ்டப்ரப³ஹலஸத்த்வமூர்தயே ॥ 47॥
நமோ நமோ ப⁴வஜநுஷேऽப⁴வாய ச நமோ நமோ கி²லவபுஷேऽகி²லாய ச ।
நமோ நமோ கு³ணநித⁴யேऽகு³ணாய ச நமோ நமோऽகி²லத்³ரு’ஶேऽத்³ரு’ஶாய ச ॥ 48॥
நமோ நமோ நிஜவிப⁴வாப்தமூர்த்தயே நமோ நமோ நிஜஜநசித்தபண்யவே ।
நமோ நமோ நிக³மபதா²திகா³மிநே நமோ நமோ விததப⁴வாபவர்க³த³ ॥ 49॥
நமோ நமோ ந: கார்யார்த²மவதீர்ணாய விஷ்ணவே ।
லக்ஷ்மீஶாயாகி²லத்³வேஷ்ட்ரு’ஸம்ஹராய நமோ நம: ॥ 50॥
நமோ நம: புஷ்கரபுஞ்ஜமாலிநே நமோ நம: புஷ்கரலோசநாய தே ।
நமோ நம: புஷ்கரவர்யபாணயே நமோ நம: புஷ்கரமத்⁴யவாஸஸே ॥ 51॥
யத்ப்ரார்தி²தோऽஸ்மாபி⁴ரஜஸ்த்ர து:³கி²தைர்த³ஶாஸ்யகாராக்³ரு’ஹவாஸவேபிதை: ।
தத்த்வம் ஸ்வயாச்ஞாம் ஸப²லாம் விதா⁴து மிஹாவதீர்ணோऽஸி நமோ நமஸ்தே ॥
52॥
கஸ்தே ஜநோ வேத்தி வத ப்ரவ்ரு’த்திம் கு³ணாநுஷங்க³வ்யதிகரவர்ஜிதாத்மந: ।
ஸ்வமாயயாகி²லஜநமோஹநாக்ரு’தே ரமாயிந:ஸ்வர்க³ப⁴வாபவர்க³த³ ॥ 53॥
குர்ம: கிமீஶ ப⁴வதே³கபராயணாத்மா நோ வயம் கிமபரம் ஸமுபாஶ்ரயாம: ।
அப்⁴யர்த²யாம உதி³தேऽநுயுக³ம் விபக்ஷே கோ³விப்ரவேத³பத²த⁴ர்மவிவர்த்³த⁴நாய ॥
54॥
தயாபி தே ஸக்²யமிஹாசரிஷ்யந்த்யேதே ஸுரா: உப⁴யதடாந்தவாஸிந: ।
இஹாபி தே நாத² ரமைவ ஸங்கி³நீ பூ⁴யாந்மஹாமோத³கலா விவர்த்³தி⁴நீ ॥ 55॥
ஏஷா ஶ்ரீ ப⁴வதோ நித்யா ஸ்வாம்ஶை: க்ரீடி³ஷ்யதி த்வயா ॥ 56॥
ராஸாதி³லீலா ப⁴வதோ பராத்பரா விபா⁴து நோ ஹ்ரு’த³யே நாத² நித்யம் ।
அஶோககுஞ்ஜே ப⁴வதோ ரமேஶ ரமாஸஹஸ்ரேண யதா² விலாஸ: ॥ 57॥
இஹாபி தே தே³வ ததை²வ பூ⁴யாத்
ஸாகேதவல்லீவநவல்லரீபி:⁴ ।
இமா: ப்ரபோ⁴ ஸுரஸரிதோऽபரே தடே
வநாஶ்ரயா:ஸுரவர கோ³பகந்யகா: ।
ரமாமயாஸ்தவ ஜநிமாநமிச்ச²வ:

ஸஸந்ததஸ்தவ ப⁴விதார ஈஶ்வரா: ॥ 58॥
ஏவம் ஸ்துவத்ஸு ப்³ரஹ்மாதி³ஷ்வத்ர ஸம்மோத³ஸம்ப்⁴ரமா: ।
துஷ்டுவு: ஶ்ருதயோऽப்யேநம் ஸமாக³த்ய த்ரிப்ரு’ஷ்டத: ॥ 59॥
இதி ஶ்ரீமதா³தி³ராமாயணே ப்³ரஹ்மபு⁴ஶுண்ட³ஸம்வாதே³ ஜந்மஸ்தவோ நாம
த³ஶமோऽத்⁴யாய: ॥ 10॥

